БУЙНАКСКИЙ РАЙОННУ 95 ЙЫЛЛЫГЪЫНА.

1. Юз  йылгъа етишмеге 
Аз къалгъан абатларынг.
Этген кёп  ишлеринг бар
Негьакъ тюгюл йылларынг.

2. Халкъынг оьктем, оьзденлер
Тарбиялы, билимли.
Алим булан муалим,
Санавсуз игитлери.

3. Бавлар булан тюзлюклер
Гёзелликлер, геземе,
Генг авлакълар, юртларынг
Халкъынг тизив нече де.

4. Макътап  йырлар йырлама
Йыравларынг кёп сени.
Байлыгъынг ва барлыгъынг
Оьктем халкъны бирлиги.

5. Гюн сайын чечеклене
Орамлар булан бавлар\
Тюрлю мина, биналар
Тегиш ёллар, булакълар.

6. Мактаплар, больницалар
Къайсын бирин айтайыкъ.
Баракалла районум!
Алгъа багъып барайыкъ.

7. Къоччакъларынг тер тёгюп
Ябушувда озалар.
Якълавчулар гёз юммай
Къаравулда туралар.

8. Билимли адамларынг
Безей оьрлюклер булан.
Оьктем эте ватанын
Къазангъан савгъат булан.

9. Яш наслу, гележегинг
Тюз ёллагъа салына
Бу йыл районубузну
Токъсан беш йылы бола.

10. Къутлу болсун йылларынг,
Негьакъ тер тёгюлмеген.
Йыллар бою районум.
Аривлюкге безенген.
                                                                                                                    Г.С.Б.

